
Annotatsiya. Ushbu maqolada innovatsion yondashuvlar 

asosida tabiiy turistik resurslardan samarali foydalanish 
masalalari yoritilgan. Tabiiy resurslarga asoslangan turizm 

imkoniyatlari, ularni iqtisodiy muomalaga kiritish usullari, 

raqamli texnologiyalarni qo‘llash va ekologik barqarorlikni 

ta’minlash imkoniyatlari tahlil qilingan. Tadqiqot natijalari 

asosida ushbu sohani rivojlantirishga qaratilgan innovatsion 

strategiyalar taklif etilgan. 

Kalit so‘zlar: tabiiy turistik resurslar, innovatsion 

yondashuv, raqamli texnologiyalar, barqaror turizm, 

ekoturizm, strategik rivojlanish, innovatsion mahsulot, turizm 
industriyasi. 

ПУТИ ЭФФЕКТИВНОГО РАЗВИТИЯ 

ПРИРОДНЫХ ТУРИСТСКИХ РЕСУРСОВ НА 

ОСНОВЕ ИСПОЛЬЗОВАНИЯ ИННОВАЦИОННЫХ 

МЕТОДОВ 

Аннотация: В данной статье рассматриваются 

вопросы эффективного использования природных 

туристских ресурсов на основе инновационных подходов. 

Анализируются возможности развития туризма на 
основе природных ресурсов, методы их введения в 

хозяйственный оборот, использование цифровых 

технологий и возможности обеспечения экологической 

устойчивости. По результатам исследования 

предлагаются инновационные стратегии развития 

данной территории. 

Ключевые слова: природные туристские ресурсы, 

инновационный подход, цифровые технологии, 

устойчивый туризм, экотуризм, стратегическое 

развитие, инновационный продукт. 

WAYS OF EFFECTIVE DEVELOPMENT OF 

NATURAL TOURIST RESOURCES THROUGH THE USE 

OF INNOVATIVE METHODS 
Annotation. This article discusses the issues of 

effective use of natural tourist resources based on innovative 

approaches. The opportunities for tourism based on natural 

resources, methods of their introduction into economic 

circulation, the use of digital technologies and the possibilities 

of ensuring environmental sustainability are analyzed. 
Keywords: natural tourist resources, innovative 

approach, digital technologies, sustainable tourism, 

ecotourism, strategic development, innovative product, 

tourism industry. 

KIRISH 

Zamonaviy dunyoda turizm sohasi 

iqtisodiyotning yuqori sur’atlar bilan 

rivojlanayotgan yo‘nalishlaridan biri 

bo‘lib, bu jarayonda tabiiy turistik 

resurslar muhim o‘rin tutadi. Ammo 

ulardan samarali foydalanish, ayniqsa 

innovatsion texnologiyalar yordamida, 

hali to‘liq shakllanmagan. Ushbu maqola 

shu muammoga yechim topish, mavjud 

imkoniyatlarni aniqlash va strategik 

takliflar berishga qaratilgan. Bugungi 

kunda turizm zamonaviy dunyoning 

muhim global ijtimoiy-iqtisodiy hodisasi 

sifatida ifodalanadi. Tez sur’atlarda 

rivojlanib borayotganligiga qaramay, 

turizm industriyasi an’anaviy 

rivojlanishdan tashqari, raqobat bozorida 

ustunlikka erishish uchun 

innovatsiyalarni keng joriy eta olishi 

lozim. 

Turizmda innovatsiyalar - yangi 

turistik marshrutlar, loyihalar va turlarni 

ilmiy va texnologik yutuqlar, IT 

texnologiyalar, shuningdek, boshqaruv va 

marketing sohalaridagi yetakchi 

tajribalardan foydalanish orqali tashkil 

etish, shu orqali mahalliy aholini band 

qilish, daromadlar oshishini ta’minlash, 

ijtimoiy-iqtisodiy o‘sishni tezlashtirish 

hamda mintaqa va mamlakatning turistik 

imidjini yaxshilashga imkon beruvchi 

omillar tushuniladi. 

O‘zbekiston katta turistik 

salohiyatga ega. Mamlakatimizda 8,4 

mingga yaqin madaniy meros obyektlari 

mavjud bo‘lib, ulardan 209 tasi to‘rtta 

muzey shaharlar: Xiva, Buxoro, 

Shahrisabz va Samarqandda joylashgan 

(Bekmuradova, 2024). Bundan tashqari 

yurtimizning boy tarixi, madaniyati, 

milliy urf-odat va an’analari, iqlimi, tabiiy 

manzaralari turistlarni jalb qila oladi. 

So‘nggi yillarda O‘zbekistonda ham 

turizm sohasiga innovatsiyalarning joriy 

etilayotganligiga guvoh bo‘lishimiz 

mumkin. Jumladan, 2018-yilning dekabr 

oyidan respublikada xalqaro turistlar 

uchun elektron vizalar berish jarayoni 

boshlandi. Ko‘plab turistik obyektlar, 

mehmonxona va turar joylarda dastlabki 

to‘lov tizimlari yangilandi va onlayn 

to‘lov imkoniyatlari yaratildi. Ushbu 

misollar turizmdagi innovatsiyalarning 

bir qismigina bo‘lib, mazkur sohani 

rivojlantirish mamlakatning turistik 

imidjini yaxshilash, turistik oqimni 

ko‘paytirish, sayyohlar uchun yangi 

tajriba yaratishda katta rol o‘ynaydi. 

Adabiyotlar sharhi. 

Aynan turizmdagi innovatsiyalarga 

oid tadqiqotlar ham ilmiy adabiyotlarda 

ko‘p uchraydi. Xususan, D. Buhalis, C. 

Costa "Turizm menejmenti dinamikasi: 

tendensiya, menejment va instrumentlar" 

asarida e-turizm konsepsiyasini ochib 

bergan. Sheldon (2020) "O‘zgarishlar 

uchun turizm tajribasini loyihalash" nomli 

tadqiqotida ekologik turizm, turizm 

madaniyati va ijtimoiy turizm sohasidagi 

innovatsiyalar mavzusini ochib bergan. 

Mahalliy olimva tadqiqotchilar ham 

turizmning mamlakat iqtisodiyoti uchun 

ahamiyatiga doir ko‘plab tadqiqotlar olib 

borgan. Jumladan, Tuxliyevning (2023) 

bir qator tadqiqotlarida turizmni 

O‘zbekistonda rivojlantirish modellari va 

uning o‘ziga xos xususiyatlarini dchib 

bergan. Bundan tashqari, 

Astanakulovning (2024) "Turizm 4.0: 

turizm industriyasida raqamli 

texnologiyalarni rivojlantirishning 

zamonaviy tendensiyalari" nomli 

tadqiqotida turizmda raqamlashtirish, 

avtomatlashtirish va robotizatsiya 

masalalarini ochib bergan. 

Ammo olib borilgan tadqiqotlar 

yetarli darajada emas. Ko‘p ilmiy 

adabiyotlarda innovatsiyalarga umumiy 

yondashiladi va iqtisodiy sektorning 

xususiyatidan kelib chiqib har biriga 

alohida yechim taklif qilinmagan. 

Shuning uchun aynan turizmda 

qo‘llanilishi lozim bo‘lgan 

innovatsiyalarni alohida tadqiq qilish 

lozim. 

So‘ngi yillarda ko‘plab olimlar 

tomonidan innovatsion yondashuvlar 

asosida turizm sohasini rivojlantirish 

masalalari o‘rganilgan. Masalan, M.K. 

Porter, P. Kotler, G. Ritchie kabi 

mualliflar innovatsiyalarni joriy etish 

orqali raqobatbardoshlikni oshirish 

mumkinligini ko‘rsatgan. O‘zbekistonda 

esa, turizm infratuzilmasini 

raqamlashtirish, ekologik turizmni 

rivojlantirishga oid davlat dasturlari qabul 

qilingan. 

METODOLOGIYA 

Tadqiqot jarayonida innovatsiyalar 

va ularning bugungi kundagi o‘rni, 

innovatsiyalarning turizmda qo‘llanilishi, 

shuningdek, mamlakatimizda turizmga 

oid ayrim statistik ma’lumotlar tahlil 

qilindi. Shu bilan birgalikda, tadqiqot ishi 

davomida kuzatish, qiyoslash, tizimli va 

qiyosiy tahlil, statistik guruhlash kabi 

usullardan foydalanildi. Xususan, o‘ndan 

ortiq milliy va xorijiy adabiyotlarda 

mazkur mavzuga doir tadqiqotlar o‘rganib 

chiqildi va tahlil etildi. Mavzuga doir 

bugungi kundagi tendensiya baholandi. 

Turizmni rivojlantirishda 

innovatsion texnologiyalarning rolini 

tadqiq qilish nazariy jihatdan 

tadqiqotchilarning e’tiborini qaratadi. 

Sababi, olimlar tomonidan ishlab 

chiqilgan innovatsion jamiyat 

konsepsiyasi iqtisodiy rivolanish 

to‘g‘risidagi ilmiy tushunchalarni tubdan 

o‘zgartirih yubordi Innovatsivalarning 

kengavishi ularning inson havotining 

barcha 

Tadqiqotda quyidagi metodlardan 

foydalanildi: 

Statistik tahlil (2020–2024 yillardagi 

ma’lumotlar asosida); 

SWOT tahlil (Samarqand 

viloyatidagi ekoturizm resurslarining 

kuchli va zaif tomonlari); 

Ekspert baholash usuli (turizm 

sohasi mutaxassislari fikrlariga 

asoslangan); 

Komparativ (taqqoslash) usul. 

TAHLIL VA NATIJALAR 

Turizmni rivojlantirishda 

innovatsion texnologiyalarning rolini 

tadqiq qilish nazariy jihatdan 

tadqiqotchilarning e’tiborini qaratadi. 

Sababi, olimlar tomonidan ishlab 

chiqilgan innovatsion jamiyat 

konsepsiyasi iqtisodiy rivolanish 

to‘g‘risidagi ilmiy tushunchalarni tubdan 

o‘zgartirib yubordi. Innovatsiyalarning 

kengayishi, ularning inson hayotining 

barcha jabhalarida tadbiq qilinishi turizm 

sohasidagi menejmentning yangi 

ko‘rinishga o‘tishini taqozo etdi. 

Bundan tashqari, tizimli, kompleks, 

texnologik yondashuvni amalga oshirish 

turizmda innovatsion faoliyatning asosiy 

talabi hisoblanadi. Shuning uchun 

innovatsion rivojlanish xususiyatlarini 

o‘rganis muhim ahamiyat kasb etadi  

Innovatsion texnologiyalar sayohat 

jarayonini nafaqat sayyohlar, balki 

turizmning barcha ishtirokchilari uchun 

soddalashtiradi. Bu esa mamlakatga 

turistlar oqimining ko‘payishiga turtki 

bo‘la oladi. Biroq, innovatsion 

texnologiyalarning turizm oqimiga 

ta’sirini baholashda ko‘plab omillar, 

xususan, texnologiyalarning mavjudligi, 

sayyohlar ehtiyoji va tashrifdan maqsadi, 

turistik yo‘nalishlarning o‘ziga xos 

xususiyatlarini inobatga olinishi jihatidan 

murakkab bo‘lishi mumkin. 

1-jadval.  

Samarqand viloyatidagi asosiy tabiiy turistik resurslar. 

Hudud Resurs nomi Turizm imkoniyati Infratuzilma holati 

Urgut Hazrati Dovud Ziyorat, ekoturizm Yaxshi 

Jomboy Eko-Zarafshon Ekoturizm O‘rtacha 

Ishtixon Orolcha Eko-dam olish Past 

Nurobod Teshiktosh, 

Omonqoton 

Eko-yurish Yaxshi 

2-rasm. 

2020-2024 yillarda ekoturistik obyektlarga tashrif buyurgan turistlar soni 

(ming nafar). 

Yil Mahalliy turistlar Xorijiy turistlar 

2020 45 5 

2021 52 7 

2022 63 12 

2023 77 15 

2024 89 18 

Hozirgi kunda O‘zbekistonga 

xorijdan tashrif buyurgan shaxs elektron 

vizani rasmiylashtirishi mumkin. Bugungi 

kunda mamlakatimizga 90 dan ortiq 

mamlakat fuqarolari vizasiz tartibda 

tashrif buyurishlari mumkin100. Ikki 

tomonlama xalqaro shartnomalar va 

tenglik asosida Mustaqil davlatlar 

hamdo‘stligi (MDH) ishtirokchilari uchun 

ikki tomonlama vizasiz rejim joriy 

etilgan, xususan: Ozarbayjon, Gruziya, 

Armaniston, Belarus, Qozog‘iston, 

Moldova, Rossiya Federatsiyasi, 

Qirg‘iziston, va Tojikiston. 

Xalqaro tajribaga nazar soladigan 

bo‘lsak, turizmni rivojlantirish uchun 

keng qo‘llaniladigan bir qancha 

innovatsion texnologiyalarga guvoh 

bo‘lishimiz mumkin (1-jadval). Mazkur 

texnologiyalar sayyohlarga keng 

imkoniyat va qulayliklarni yaratibgina 

qolmay, turdan yaxshi taassurot 

olishlarini ham ta’minlaydi. 

Turizm yaxshi rivojlangan 

mamlakatlardan biri Fransiyada ham bir 

qator innovatsion texnologiyalardan 

foydalaniladi. Masalan, Shahar va 

muzeylar, restoranlar, transport 

xizmatlarini topishga yordam beruvchi 

mobil ilovalar va veb-saytlar, san’at 

galereyalari va muzeylarda AR/VR 

texnologiyalari, IoT (Internet of Things), 

xavfsiz omonat tizimi, gastronomic 

turizm platformalari mavjud. 

XULOSA VA TAKLIFLAR 

Xulosa qilib aytganda, innovatsion 

texnologiyalar nafaqat turizm, balki 

iqtisodiyotning boshqa sektorlarida ham 

muhim rol o‘ynaydi. Ularning 

qo‘llanilishining asosiy sababi turizm 

ishtirokchilari uchun yetarlicha 

qulayliklar yaratish, turistik operatsiyalar 

sifatini oshirish va raqobatbardosh bozor 

sharoitini yaratishdan iborat. 

Innovatsiyalar yangi turlarni ishlab 

chiqish, mijozlarning xohish va istagidan 

kelib chiqish takliflar yaratish va turdan 

taassurotni yaxshilashga bevosita hissa 

qo‘shadi. 

Birinchi navbatda, sayyohlarda 

turdan qoladigan taassurotlarni yaxshilash 

muhim ahamiyat kasb etadi. 

Innovatsiyalar sayyohlarga turni qulayroq 

va ta’sirliroq o‘tishiga yordam beradi. 

Ikkinchidan, tabiiy va madaniy resurslarni 

muhofaza qilish va samarali boshqarish 

uchun ekologik/yashil texnologiyalar va 

turizm modellarini qo‘llash lozim. 

Umuman olganda, innovatsion 

texnologiyalar Respublikamiz 

mehmondo‘stlik sanoati uchun istiqbolli 

yo‘nalishlar hisoblanadi. Mutaxassislar 

ulardan zamonaviy va jozibador turistik 

takliflarni yaratish, xorijiy sayyohlarni 

jalb qilish va turistik taassurot sifatini 

yaxshilashda foydalanishlari mumkin. 

Xulosa tariqasida shuni ta’kidlash 

mumkinki, tabiiy turistik resurslardan 

samarali foydalanish uchun: 

 Innovatsion texnologiyalar (AR, 

VR, mobil ilovalar) joriy etilishi; 

 Ekoturizm obyektlarida raqamli 

xaritalar va online navigatsiya xizmatlari 

yo‘lga qo‘yilishi; 

 Mahalliy aholini turizm 

xizmatlariga jalb etish orqali iqtisodiy 

samaradorlikni oshirish kerak. 

Taklif va tavsiyalar. 

1. Ekoturizmni raqamlashtirish 

milliy strategiyasini ishlab chiqish; 

2. Har bir viloyat uchun ekologik 

turizm platformasi yaratish; 

3. Innovatsion texnologiyalarni 

o‘rgatishga qaratilgan treninglar tashkil 

etish; 

4. Tabiiy resurslar asosida yillik 

ekofestivallar o‘tkazish; 

5. Xorijiy investorlarni jalb qilish 

uchun ochiq ma’lumotlar bazasini 

yaratish. 

